
UVOD 

U ekonomskoj literaturi se veoma često upotrebljavaju izrazi ekonomski rast i ekonomski razvoj kako u 
smislu da se ova dva pojma vrlo često identifikuju, tako i u smislu njihovog značajnog kategorijalnog 
razlikovanja. Pošto se radi o različitim sadržajima nameće se potreba njihovog preciznog pojmovnog 
određenja. Ako bismo željeli da damo definiciju privrednog rasta onda bismo mogli reći da ekonomski rast 
podrazumijeva povećanje proizvodnje na nivou nacionalne ekonomije izraženo kroz ukupan društveni 
proizvod (skup dobara i usluga ostvarenih u toku jednog perioda) u odnosu na broj stanovnika. Pojam 
privrednog rasta je uži od pojma privrednog razvoja jer je rast u osnovi komponenta razvoja. Za 
razumijevanje razlike između pojmova ekonomski razvoj i rast najbolje se poslužiti ilustracijom dva stabla 
drveta koja imaju identičnu visinu, ali su različitih krošnji, odnosno različite širine su njihova stabla, a i 
grane koje čine krošnju su različite i u pogledu njihovog broja, debljine i dužine. 

Stablo koje simbolizira ekonomski razvoj je rastući u visinu razvijalo i svoju krošnju u širinu i na taj način 
učinilo sebe postojanijim, otpornijim, a stablo koje simbolizira ekonomski rast išlo je samo u visinu sa 
minimalnom krošnjom i tako je vrlo ranjivo na udare vjetrova. 

